MUHSTASARI WA MKUTANO MKUU CHA TANDEN ULIOFANYIKA TAREHE 10 MEI 2008, STUDIESKOLEN I KØBENHAVN

I: UTANGULIZI
Mwenyekiti alifungua kikao saa nane (8) kamili kwa kuwashukuru wajumbe wote waliohudhuria kikao. Pamoja na hayo, Mwenyekiti aliwashukuru wote ambao wamejitokeza kishiriki kikamilifu katika shughuli mbalimbali za TANDEN tangu chama kilipoanzishwa hadi sasa. 

Katika hotuba yake ya ufunguzi wa kikao, Mwenyekiti alitoa historia fupi ya TANDEN kwa kueleza kwamba TANDEN ilianzishwa tokana na mawazo ya watu wachache ambao waliona umuhimu wa kuanzisha chama ambacho kitawajumuisha watanzania wote waishio Denmark bila kujali dini, rangi, kabila na itikadi zao. Mwenyekiti aliwakumbusha wajumbe kuwa TANDEN si ya viongozi bali ni ya wanachama wote. Hivyo akatoa wito kwa wanachama wote kujitokeza kwa wingi katika shughuli mbalimbali zinazohusu TANDEN. 

Baada ya hapo mwenyekiti alitoa wito kwa wajumbe wote kushiriki kikamilifu katika kujadili ajenda za Mkutano. 

II: AJENDA
1. Taarifa ya maendeleo ya chama (malengo, mafanikio, na matatizo na malengo katika kipindi kilichopita)

2. Mikakati ya chama katika kipindi kijacho

3. Taarifa ya mapato na matumizi

4. Mapendekezo kuhusu mabadiliko ya katiba

5. Sherehe ya TANDEN

6. Michezo 

7. Mengineyo 

III: MAHUDHURIO
1. Felix Mgonja (Mwenyekiti)

2. Fortunatus Bundu (Katibu)

3. Fadya Wathne (Mwekahazina)

4. Martha Nielsen

5. Dullah Mnanga

6. Ali Talib

7. Mwesiga Kasenene

8. Tambwe 

9. Henry Peter

10. Kedmon Mapana

11. Gideon Mchau

12. Anil Ramadhan

13. Blazia Michelsen

14. Madanya Shigebu

15. Celina

16. John Butondo

17. Bruno Mbando

18. Archard Buberwa

19. Specioza Jensen

20. Celine E. Ngahugha

21. Flora Mwakanyamale

22. Steven Mwakalinga

23. Steven Gabilile
IV: MJADALA 
Ajenda ya kwanza

Malengo ya TANDEN: 

Wajumbe walijadili kwa kina malengo ya TANDEN. Moja ya malengo ya TANDEN ni kuwakutanisha watanzania wote bila kujali tofauti zao. Lengo hili limefanikiwa kwa kiwango kikubwa. Katika sherehe mbili ambazo TANDEN iliandaa, watanzania wengi walifika na kujumuika na wenzao. 
Wajumbe walipendekeza kuwa, katika kipindi kijacho, nguvu zaidi zielekezwe katika utekelezaji wa malengo mengine hasa yale yanayohusu kuleta maendeleo nyumbani (Tanzania). Wajumbe wengine walipendekeza kuwa, sehemu ya mapato yanayopatikana katika sherehe za TANDEN yatumike katika kutoa misaada Tanzania. Sekta ambayo wanachama walipendekeza ipewe kipaumbele ni sekta ya elimu. Wajumbe walisema TANDEN inaweza kutenga fungu fulani la pesa ambalo litatumika katika kulipa ada ya shule kwa watoto yatima au wale wanaotoka kwenye familia zisizikuwa na uwezo. 
Kamati ya misaada iliombwa kukutana ili ifanye upembuzi yakinifu kuhusu jinsi ya kutekeleza azimio hili.
Ajenda ya pili

TANDEN ina mikakati ijayo katika kipindi kijacho:

1. kuongeza idadi ya wanachama. Mpaka sasa TANDEN ina wanachama 44 wakati lengo lilikuwa ni kufikia wanachama 50. Changamoto iliyoko mbele yetu ni kuhakikisha kuwa katika mwaka huu idadi ya wanachama hai inafika 50;
2. kuitangaza Tanzania ili kuwavutia watalii wengi zaidi waitembelee  Tanzania kwani Tanzania haijulikani vizuri ukilinganisha na vivutio vya utalii 
vinavyopatikana Tanzania. Ilipndekezwa kuwa, katika sherehe zijazo, utengwe muda maalumu ambao utatumika  kuitangaza Tanzania;
3. kutafuta jinsi ya kutunisha mfuko wa chama ili TANDEN iweze kufikia malengo iliyojiwekea. Katika kufanikisha lengo hili, wajumbe wawili wa kamati ya misaada walihudhuria semina inayohusu “Fund raising” huko Odense ili kujifunza mbinu za ku-raise fund kwa ajili ya kusaidia nyumbani. Pamoja na kuhudhuria semina hiyo, wajumbe walipata pia nafasi ya kukutana na vyama vingine vinavyojumuisha watu toka nje ya Denmark na kubadilishana nao mawazo na uzoefu wa jinsi ya kuendesha vyama kama TANDEN. (maelezo zaidi soma ajenda ya nne).

Ajenda ya tatu 

Mweka hazina alitoa taarifa ya mapato na matumizi ya TANDEN katika kipindi cha kuanzia novemba 2006 hadi desemba 2007. Taarifa kamili ni kama inavyoonekana hapo chini. 

Tarehe Maelezo Idadi Jumla Tarehe Maelezo Idadi Jumla

23.06.2007

Sherehe ya juni

Kiingilio cha uanachama 1.950,00

Vinywaji 4.153,50 Ada ya mwaka ya uanachama  2.800,00

Muziki 800,00 26.05.2007 Msaada 3.500,00

Ukumbi 1.450,00 31.12.2007 Riba 16,97

Sub total 6.403,50 Sub total 8.266,97

08.12.2007

Sherehe ya desemba

23.06.2007

Sherehe ya juni

Vinywaji 4.993,00 Kiingilio + chakula 7.500,00

Ukumbi 7.500,00 Vinywaji 3.274,75

Muziki 1.500,00

Sub total 10.774,75

Faini (Spika) 2.800,00 08.12.2007

Chakula 3.281,00

Sherehe ya desemba

Utamaduni & Mapambo 800,00 Kiingilio + chakula 18.150,00

Zawadi za watoto 885,00 Vinywaji 10.541,00

Sub total 21.759,00 Sub total 28.691,00

Grand total (Matumizi) 28.162,50

Ziada = (Mapato - Matumizi) 19.570,22

Grand total 47.732,72 Grand total (Mapato) 47.732,72

Mapato na matumizi ya TANDEN 1.12.2006 - 31.12.2007


Ajenda ya nne

Kamati kuu ilipendekeza kuwa sehemu ya tatu ya katiba ya TANDEN kipengele kinachohusu uongozi wa juu kifanyiwe mabadiliko ili kutoa nafasi kwa wanachama wote kugombea nafasi ya uongozi. Katiba ya sasa inawanyima nafasi watu wengine kwa mfano wadenish kugombea nafasi za juu za uongozi wa TANDEN. 
TANDEN imekuwa katika mazungumzo na København Kommune kuhusu uwezekano wa kupewa sehemu ya moja kwa moja kwa ajili ya kufanyia mikutano yake pamoja na shughuli zingine kama sherehe kwa gharama nafuu.  
Katika kupitia maombi yetu, Københvns Kommune iligundua kuwa sehemu ya tatu ya katiba yetu inawabagua baadhi ya wanachama kwa kuwazuia kugombea nafasi za juu za uongozi. Hivyo, Kommune ilisema kuwa maombi yetu yatashughulikiwa tu iwapo katiba ya TANDEN itafanyiwa marekebisho na kutoa nafasi sawa kwa wanachama wote.

Wajumbe walilijdii suala hili na kuafiki  kwamba katiba  ifanyiwe marekebisho ili kuruhusu mwanachama yeyote kugombea nafasi za juu za uongozi.

Ajenda ya tano

TANDEN imepanga kufanya sherehe tarehe zifuatazo:

1. 30-08-2008: sherehe itakuwa na lengo la kuitangaza Tanzania na ku raise fund kwa ajili ya kusaidia nyumbani.

2. 06-12-2008: sherehe ya uhuru wa Tanzania bara. 

Ajenda ya sita

Baadhi ya wanachama wa TANDEN wameanzisha timu ya mpira wa miguu. Timu inafanya mazoezi siku za jumamosi katika viwanja vya Brøndby Øster.
Wajumbe walipendekeza kuwa maoezi yafuatayo yawe yanafanyika Fælledparken kwani ni rahisi kwa wengi kufika hapo. Wajumbe waliwaomba watanzania kujitokeza kwa wingi na kutumia michezo kama sehemu ya kukutana na watanzania wengine.

Ajenda ya saba (mengineyo)

1. ilipendekezwa kuwa kila panapotokea ziara za viongozi wa Serikali ya Tanzania ni muhimu kwa viongozi hao kukutana na watanzania waishio hapa. 

2. ubalozi hauwasaidii watanzania ipasavyo. Hivyo ingekuwa vyema kama Balozi ataitwa ili aje kutueleza kwanini ubalozi hauwasaidii watanzaia ipasavvyo mara wanapopata shida. 

V: MWISHO
Mwenyekiti alifunga mkutano mishale ya saa kumu (10) kwa kuwashukuru wajumbe wote walifika kwenye mkutano na jinsi walivyoshiriki kilamilifu katika kuchangia ajenda zilizoletwa mbele yao.

Fortunatus Bundu

Katibu-TANDEN. 

